
Í tillögu til þingsályktunar um fimm ára fjarskiptaáætlun fyrir árin 2019-2023 (þingskjal 544 
-  403. mál) er fjallað um markmið um hagkvæmni og skilvirkni í fjarskiptum og talin upp 
verkefni þar að lútandi. Með vísan í fyrri athugasemdir Samgöngustofu (SGS) við fimm ára 
fjarskiptaáætlun og upplýsingar veittar af SGS á fundi umhverfis- og samgöngunefndar 19. 
mars sl. ítrekar SGS nauðsyn þess að tryggja aðkomu stofnunarinnar að eftirfarandi 
verkefnum, þegar ótvírætt er að verkefnin snerta samgöngur.

Samgöngustofa hefur t.a.m. ótvíræðu hlutverki að gegna varðandi fjarskipti vegna 
flugumferðar og tryggja verður að SGS sé gert kleift að sinna því verkefni með aðkomu að 
fjarskiptamálum þegar við á, t.d. þegar kemur að mótun framtíðarfyrirkomulags 
fjarskiptamála og notkun gervihnattaþjónustu fyrir flug, siglingar og akstursumferð. Enn 
fremur er rétt að minna á að innleiðing á alþjóðlegum kröfum og nýrri tækni á sviði 
samgangna, sem m.a. kann að fela í sér upplýsingatækni, t.d. hvað varðar stýrikerfi og 
sjálfstýrandi tæki, heyrir undir stjórnsýslueftirlit Samgöngustofu.

Samgöngustofa vill í þessu skyni nefna sérstaklega eftirtalin verkefni sem skilgreind eru 
undir markmiði um hagkvæmni og skilvirkni í fjarskiptum (lið 3).

Verkefni til að ná þessu markmiði verði m.a.:

2. Allir fjarskiptainnviðir verði kortlagðir á heildstæðan hátt.
6. Nýtt heildarregluverk í fjarskiptum verði innleitt svo fljótt sem kostur er.
7. Samræmd stafræn grunngerð fjarskipta og samgangna verði skilgreind og kortlögð.
9. Mótað verði framtíðarfyrirkomulag fjarskiptatíðnimála og gervihnattaþjónustu á Íslandi

og norðurslóðum.


